
Dikasi lepas dari pakerdja'annja









hampirken. Ia kenalin ini toean ada madjikannja sendiri, toean Johann Stein, Ini toean djadi heran, sebab sampe sore Julius blon poelang, maka ia Jantes berdjalan kalogar aken tjari'pada Julius.

 "Ha, binatang, koerang adjar!” treak itoe soedagar boekoe. Begini roepa kau djalanken prenta saja? Apa begitoe kau moesti djaga boekoe-boekoe jang kau bawa? Ha, bangsat, itoe boekoe jang harganja mahal sekarang moesti djadi roesak, tapi kau sendiri nanti dapet bagian kau."

 "Ampoen, toean!“ meratap Julius, sambil merangkap kadoea tangannja dengan ketakoetan. "Lantaran panas saja brenti di bawa ini poehoen dan batja sabertar ini boekoe.“

 "Kau djoesta, bangsat", kata toean Stein dengan swara kras dan poengoet itoe boekoe-boekoe. "Soeda lama tiada panas lagi dan kau kaloear soeda ampat djem lamanja dari roema. Ha, kau maoe berdjoesta! angkau lagi doedoek maen top, bangsat!“

 "Tiada, toean,“ kata Julius jang djadi mara, sebab ia diterka berboeat hal jang sasoenggoenja ia tiada bikin.

 "Dan saja bilang, kau soeda maen 'top,“ kata poela itoe soedagar boekoe jang tiada soeka bitjaranja dilawan. "Saja soeda liat kau maen
bersama doea anak laen. Tapi sekarang abis perkara, kau denger? Sekarang djoega saja lepas kau dari pakerdja'an kau. Saja tiada soeka pake

